
«ШӘҺРИ КАЗАН» 12 февраль 2021 №15 (6355)

4 Иң кайнар яңалыклар – shahrikazan.ru сайтындаКӨНКҮРЕШ

 d 2018 елның 12 ноябрендә Татарстан Президенты Рөстәм 
Миңнеханов беренче татар балалар телеканалы эшчәнлегенә 
тантаналы рәвештә старт биргән иде. Ә ике елдан соң Прези-
дент өр-яңа студиябезгә кунакка килде.

Шушы вакыт эчендә каналыбыз үсте, камилләште, төрле казаныш-
ларга һәм җиңүләргә ия булды. Эфирга дистәләгән проект һәм йөзлә-
гән мультсериал чыкты. Әле кайчан гына камера күргәч оялып тор-
ган балалар – хәзер үз эшләренең осталары һәм каналның хуҗалары!

Бу көн «ШАЯН ТВ» телеканалы тарихына зур вакыйга булып кереп 
калыр. Ниһаять, бөтендөнья татар балаларына ясаган олы бүләге өчен, 
Рөстәм Нургалиевичка рәхмәт белдерергә, аны үзебезнең уңышлар, 
яңа проект лар белән таныштырырга җай чыкты. 

Мөхтәрәм кунагыбызны каналның төп геройлары каршы алды. 
Студия буенча экскурсияне дә балалар үзләре үткәрде. Тапшырулар 
ничек әзерләнә? Режиссер, оператор, монтаж ясаучыларның эше нәр-
сәдән гыйбарәт? Яшь алып баручылар Президентка барысы хакында 
да бәйнә-бәйнә сөйләделәр. 

Каналның контентын баетуга «ШАЯН ТВ»ның дубляж студиясе зур 
өлеш кертә. Рөстәм Миңнеханов әлеге мәйданчыкны да игътибарсыз 
калдырмады. Президент «Маша белән Аю» мультсериалын тавышлан-
дыру барышын күзәтте, яшь йолдызчыгыбыз Зәлия белән танышты. 
Соңрак инстаграмына, «Безнең Маша» дип, фото да урнаштырды.

Президентның игътибарын аеруча телевизион блогерлар мәктә-
бе җәлеп итте. Рөстәм Миңнеханов үзе дә социаль челтәрләрдә шак-
тый актив. Аның инстаграмдагы шәхси сәхифәсен 530 меңнән артык 
кеше күзәтеп бара.

Яшь журналистлар өчен иң күңеллесе – Президенттан интервью 
алу. Аларның Республика башлыгына сораулары шактый җыелган. 
Әңгәмә барышында Рөстәм Миңнеханов заманча трендлар, гаджет-
лар, ТикТок социаль челтәре хакында фикерләре белән уртаклашты. 

Рөстәм Миңнехановка, балаларга карата игътибарлы, киң күңел-
ле булганы өчен, «ШАЯН ТВ» каналы исеменнән чиксез рәхмәтебезне 
белдерәбез! Әлеге очрашу – балаларның зур теләге иде. Республика 
башлыгы аларның күптәнге хыялын тормышка ашырды.

«Безнең Маша»
Президент «ШАЯН»нарның хыялын 
тормышка ашырды

Реклама

Реклама

Реклама

ТАШЛАМАЛЫ БӘЯДӘН ЯЗЫЛЫП КАЛ! 

«Шәһри Казан» газетасына икенче яртыеллыкка ташлама-
лы бәядән язылып калырга өлгерегез! 

Чәршәмбе чыга торган (индексы – П2430) санының ярты елга 
язылу бәясе нибары 503,28 сум гына. «Шәһри Казан» – гади, үтем-
ле, гыйбрәтле, кызыклы, тормышчан газета!

Аттестат об основном общем образовании А-097289, выдан-
ный МБОУ «Школа №82» в 1994 году на имя Зайнуллина Рафа-
эля Миннуровича, считать недействительным в связи с утерей.

БӨТЕН КЫЗЫКЛЫ 
МӘГЪЛҮМАТ БЕР УРЫНДА


